3.4. Канму власьт органъясӧ, меставывса асвеськӧдлан органъясӧ да тайӧ органъяслӧн ведомствоувса организацияясӧ ведомствокостса запросъяс ыстӧм сэк, кор торъя документъяссӧ шыӧдчысьыс эз сет ачыс
3.4.1. Административнӧй процедура заводитан подулӧн лоӧ юкӧнса специалистӧн пасйӧм документъяссӧ босьтӧм, кутшӧмъяс колӧны канму услуга сетӧм могысь.
Ведомствокостса запросъяс ыстӧм йылысь помшуӧмсӧ примитан муртӧсӧн лоӧ сійӧ, мый шыӧдчыссянь босьтӧм документъясын абуӧсь тӧдмӧгъяс, кутшӧмъясӧс индӧма Административнӧй уджаланартлӧн 2.9 пунктса 1, 2 пунктувъясын.
3.4.2. Сэк, кор шыӧдчысь эз сет Административнӧй уджаланартлӧн 2.9 пунктса 1, 2 пунктувъясын индӧм тӧдмӧгъяссӧ, юкӧнса специалист пасйӧм заявка материалъяс сы дорӧ воан лунсянь 3 календарнӧй лун чӧжӧн:
оформитӧ Му пытшкӧсӧн вӧдитчӧм серти федеральнӧй агентствоӧ (сылӧн мутас органӧ), канму контракт серти канму заказчиклы ведомствокостса запросъяс;
пасйӧ ведомствокостса запроссӧ лӧсялана реестрын;
ыстӧ ведомствокостса запроссӧ лӧсялана органӧ либӧ организацияӧ.
Ведомствокостса запроссӧ оформитӧны да ыстӧны ведомствокостса юӧрӧн йитчан пӧрадок серти, мый урчитӧма Россия Федерацияса оланпастэчасӧн.
3.4.3. Ведомствокостса запросӧ пырӧ:
1) ведомствокостса запроссӧ ыстысь Министерстволӧн ним;
2) органлӧн либӧ организациялӧн ним, кодъяслӧн инпас вылӧ ыстыссьӧ ведомствокостса запросыс;
3) канму услугалӧн ним, кутшӧмӧс сетӧм вылӧ колӧ сетны документсӧ да (либӧ) юӧрсӧ, а сідзжӧ, эм кӧ, услугаяс реестрын татшӧм услугалӧн номер (идентификатор);
4) нормативнӧй инӧда актлӧн положениеяс вылӧ индӧм, кутшӧмъясӧн урчитӧма канму услуга сетӧм вылӧ колана документ да (либӧ) юӧр сетӧмсӧ, да тайӧ нормативнӧй инӧда актлӧн реквизитъяс вылӧ индӧм;
5) документ да (либӧ) юӧр сетӧм вылӧ колана тӧдмӧгъяс, кутшӧмъясӧс шыӧдчысь индіс сетӧм заявлениеын;
6) ведомствокостса запрос вылӧ вочакыв ыстӧм вылӧ йитчан юӧр;
7) ведомствокостса запрос ыстан кадпас да ведомствокостса запрос вылӧ вочакыв виччысян кадколаст;
8) ведомствокостса запрос дасьтысь да ыстысь мортлӧн ов, ним, вич да чин, а сідзжӧ йитчӧм вылӧ тайӧ мортлӧн служебнӧй телефон номер да (либӧ) электроннӧй пошта инпас;
9) “Канму да муниципальнӧй услугаяс сетӧмсӧ котыртӧм йылысь” Федеральнӧй оланпаслӧн 7 статьяса 5 юкӧнӧн урчитӧм сӧгласлунсӧ збыль босьтӧм йылысь юӧр (индӧм Федеральнӧй оланпаслӧн 7 статьяса 5 юкӧнӧн урчитӧм случайын ведомствокостса запрос ыстігӧн).
3.4.4. Ведомствокостса запроссӧ ыстӧны татшӧм ногъяс пиысь ӧтиӧн:
пошта пыр мӧдӧдӧм;
курьерӧн гижсьӧг улӧ;
ведомствокостса электроннӧя йитчан система пыр (ВЭЙС).
Ведомствокостса запрос дасьтӧм да ыстӧм, а сідзжӧ коран документ (юӧр) босьтӧм могысь ВЭЙС-ӧн вӧдитчӧны Россия Федерацияса да Коми Республикаса нормативнӧй инӧда актъясӧн урчитӧм пӧрадокын.
3.4.5. Ведомствокостса запроссӧ, кутшӧмӧс ыстӧны ВЭЙС-ӧн вӧдитчӧмӧн, кырымалӧны юкӧнса специалистлӧн электроннӧй кырымпасӧн.
3.4.6. Сэк, кор органъяс (организацияяс), кодъяслӧн инпас вылӧ вӧлі ыстӧма ведомствокостса запроссӧ, торкӧны татшӧм ведомствокостса запрос вылӧ вочакыв ыстан урчитӧм кадколастсӧ, юкӧнса специалист выль пӧв ыстӧ ведомствокостса запроссӧ, юӧртӧ шыӧдчысьлы артмӧм лоӧмтор йылысь сэтшӧм ногӧн, кутшӧмӧс шыӧдчысь бӧрйис шыӧдчигӧн, торйӧн кӧ, сы йылысь, мый шыӧдчысьлы абу ӧткажитӧма канму услуга сетӧмын, да мый шыӧдчысьлӧн эм инӧд аслыс сетны лӧсялана документсӧ.
Выль пӧв ыстан ведомствокостса запросӧ вермӧны пырны “ыстыссьӧ выль пӧв” кывъяс, медводдза ведомствокостса запрос ыстан кадпас да сійӧс пасъян номер.
3.4.7. Административнӧй процедура збыльмӧдан медыджыд кадколастыс – Административнӧй уджаланартлӧн 3.4.2 пунктын индӧм органъясӧ заявка материалъяс воан лунсянь 5 уджалан лун.
Тайӧ пунктлӧн медводдза абзацӧн урчитӧм административнӧй процедура збыльмӧдан медыджыд кадколастсӧ пыртӧма Административнӧй уджаланартлӧн 3.3.4 пунктӧн урчитӧм административнӧй процедура збыльмӧдан медыджыд кадколастӧ.
3.4.8. Административнӧй процедура збыльмӧдан бӧртас: документъяссӧ ведомствокостса юӧрӧн йитчӧм серти ыстӧма Административнӧй уджаланартлӧн 3.4.2 пунктын индӧм органъясӧ.
Административнӧй процедуралысь бӧртас пасъянног: ведомствокостса запроссӧ пасйӧма СЭД-ын да (либӧ) ВЭЙС-ын.
Мукӧд вӧчӧмтор, мый колӧ канму услуга сетӧм могысь, сы лыдын мый йитчӧма шыӧдчысьлӧн квалифицируйтӧм вынсьӧдӧм электроннӧй кырымпаслысь збыльлунсӧ прӧверитӧмкӧд, кутшӧмӧн вӧдитчисны канму услуга босьтӧмла шыӧдчигӧн, абу урчитӧма.
3.5. Канму услуга сетӧм (сетӧмын ӧткажитӧм) йылысь
помшуӧм примитӧм
3.5.1. Административнӧй процедура збыльмӧдны заводитан подулӧн лоӧ Административнӧй уджаланартлӧн 3.3.5 пунктын индӧм документъяссӧ министрӧн босьтӧм.
Канму услуга сетӧм (сетӧмын ӧткажитӧм) йылысь помшуӧм примитан муртӧсӧн лоӧ сійӧ, мый эмӧсь дасьтӧм документъяс, кутшӧмъясӧс индӧма Административнӧй уджаланартлӧн 3.3.5 пунктын.
3.5.2. Административнӧй уджаланартлӧн 3.3.5 пунктын индӧм документъяс босьтан лунсянь 2 календарнӧй лун чӧжӧн министр:
1) сэк, кор эмӧсь канму услуга сетӧмын ӧткажитан подувъяс, – кырымалӧ канму услуга сетӧмын ӧткажитӧм йылысь извещение да сійӧ жӧ кадколастӧ ыстӧ специалистлы, коді кывкутӧ Министерствоса документъяс примитӧмысь, мӧдӧдӧмысь да пасйӧмысь, шыӧдчысьлы ыстӧм (сетӧм) могысь;
2) сэк, кор канму услуга сетӧмын ӧткажитан подувъясыс абуӧсь, – кырымалӧ разрешение да сійӧ жӧ кадколастӧ сетӧ специалистлы, коді кывкутӧ Министерствоса документъяс примитӧмысь, мӧдӧдӧмысь да пасйӧмысь, шыӧдчысьлы ыстӧм (сетӧм) могысь.
3.5.3. Административнӧй процедура збыльмӧдан медыджыд кадколастыс – помшуӧм примитӧм могысь дасьтӧм документъяссӧ, кутшӧмъясӧс индӧма Административнӧй уджаланартлӧн 3.3.5 пунктын, министрӧн босьтан лунсянь 2 календарнӧй лун.
Административнӧй процедура бӧртас – канму услуга сетӧм (сетӧмын ӧткажитӧм) йылысь помшуӧмсӧ сетӧма специалистлы, коді кывкутӧ Министерствоса документъяс примитӧмысь, мӧдӧдӧмысь да пасйӧмысь, шыӧдчысьлы ыстӧм (сетӧм) могысь.
Административнӧй процедуралысь бӧртас пасъянног – примитӧма канму услуга сетӧм (сетӧмын ӧткажитӧм) йылысь помшуӧм.
Мукӧд вӧчӧмтор, мый колӧ канму услуга сетӧм могысь, сы лыдын мый йитчӧма шыӧдчысьлӧн квалифицируйтӧм вынсьӧдӧм электроннӧй кырымпаслысь збыльлунсӧ прӧверитӧмкӧд, кутшӧмӧн вӧдитчисны канму услуга босьтӧмла шыӧдчигӧн, абу урчитӧма.
3.6. Канму услуга сетан бӧртас сетӧм
3.6.1. Административнӧй процедура збыльмӧдны заводитан подулӧн лоӧ специалистӧн, коді кывкутӧ Министерствоса документъяс примитӧмысь, мӧдӧдӧмысь да пасйӧмысь, Административнӧй уджаланартлӧн 3.5.2 пунктын индӧм документъяссӧ босьтӧм.
Помшуӧм примитан муртӧсӧн лоӧ сійӧ, мый эмӧсь министрӧн кырымалӧм документъяс, кутшӧмъясӧс индӧма Административнӧй уджаланартлӧн 3.5.2 пунктын.
3.6.2. Специалист, коді кывкутӧ Министерствоса документъяс примитӧмысь, мӧдӧдӧмысь да пасйӧмысь, Административнӧй уджаланартлӧн 3.5.2 пунктын индӧм документъяссӧ босьтан лунсянь 2 календарнӧй лун чӧжӧн пасйӧ найӧс да ыстӧ шыӧдчысьлы 1 экземпляр пошта пыр мӧдӧдӧмӧн либӧ сетӧ сылы веськыда киас, разрешениелысь либӧ канму услугаяс сетӧмын ӧткажитӧм йылысь извещениелысь мӧд экземплярсӧ сетӧ юкӧнса специалистлы видзӧм вылӧ.
3.6.3. Административнӧй процедура збыльмӧдан медыджыд кадколастыс – специалистӧн, коді кывкутӧ Министерствоса документъяс примитӧмысь, мӧдӧдӧмысь да пасйӧмысь, Административнӧй уджаланартлӧн 3.5.2 пунктын индӧм документъяссӧ босьтан лунсянь 2 календарнӧй лун.
Процедура бӧртас: канму услуга сетӧм (сетӧмын ӧткажитӧм) йылысь помшуӧмсӧ ыстӧма шыӧдчысьлы либӧ веськыда сетӧма сылы киас.
Административнӧй процедуралысь бӧртас пасъянног: шыӧдчысьлы ыстӧм документъяссӧ пасйӧма СЭД-ын.
Мукӧд вӧчӧмтор, мый колӧ канму услуга сетӧм могысь, сы лыдын мый йитчӧма шыӧдчысьлӧн квалифицируйтӧм вынсьӧдӧм электроннӧй кырымпаслысь збыльлунсӧ прӧверитӧмкӧд, кутшӧмӧн вӧдитчисны канму услуга босьтӧмла шыӧдчигӧн, абу урчитӧма.
3.7. Канму услуга сетӧм бӧрын
сетӧм документъясын вӧчӧм торксьӧмъяс
да (либӧ) шыбӧльяс веськӧдӧм
Канму услугаяс сетӧм бӧрын сетӧм документъясын Министерствоӧн вӧчӧм торксьӧмъяссӧ да (либӧ) шыбӧльяссӧ веськӧдӧны пӧрадокын, кутшӧмӧс индӧма “Документъясын, кутшӧмъясӧс сетӧма канму услугаяс сетӧм бӧрын, Коми Республикаса вӧр-ва озырлун да гӧгӧртас видзан министерствоӧн вӧчӧм торксьӧмъяс да (либӧ) шыбӧльяс веськӧдан уджаланарт вынсьӧдӧм йылысь” Коми Республикаса вӧр-ва озырлун да гӧгӧртас видзан министерстволӧн 2018 во рака тӧлысь 20 лунся 575 №-а тшӧктӧдын.
IV. Административнӧй уджаланарт збыльмӧдӧм бӧрся видзӧданногъяс
4. Административнӧй уджаланартлӧн положениеясӧ да мукӧд нормативнӧй инӧда актӧ, кутшӧмъяс урчитӧны канму услуга сетӧм дорӧ корӧмъяссӧ, Министерствоса чина йӧзӧн кутчысьӧм да збыльмӧдӧм бӧрся видзӧдӧны вочасӧн видзӧдӧмӧн, планӧвӧй да планысь ӧтдор прӧверкаясӧн.
Тайӧ Административнӧй уджаланартлӧн положениеясӧ да мукӧд нормативнӧй инӧда актӧ, кутшӧмъяс урчитӧны канму услуга сетӧм дорӧ корӧмъяссӧ, кывкутысь чина йӧзӧн кутчысьӧм да збыльмӧдӧм бӧрся,
а сідзжӧ наӧн помшуӧмъяс примитӧм бӧрся вочасӧн видзӧдӧмсӧ
олӧмӧ пӧртан пӧрадок
4.1. Административнӧй уджаланартлӧн положениеясӧ да нормативнӧй инӧда актъясӧ, кутшӧмъяс ладмӧдӧны канму услуга сетӧмсӧ, Министерствоса кывкутысь чина йӧзӧн кутчысьӧм да збыльмӧдӧм бӧрся, а сідзжӧ наӧн помшуӧмъяс примитӧм бӧрся вочасӧн видзӧдӧмсӧ олӧмӧ пӧртӧ вӧр бурмӧдан юкӧнса начальник, а сэк, кор сійӧ абу – Министерстволӧн Вӧр овмӧсӧн веськӧдланінса начальник. Вочасӧн видзӧдігӧн видлалӧны канму услуга сетӧм йылысь юӧр, мый быд вежон воӧ вӧр бурмӧдан юкӧнса начальниклы чина йӧзсянь – збыльмӧдысьяссянь (юкӧн серти ӧтувъя юӧр серти), а сідзжӧ электроннӧй документооборот системалысь мыччӧдъяс, видлалӧны-туялӧны дасьтӧм документъяслысь ногтуйсӧ.
Канму услуга сетан тырвыйӧлун да ногтуй серти планӧвӧй да планысь
ӧтдор прӧверкаяс нуӧдан пӧрадок да тшӧкыдлун
4.2. Канму услуга сетан тырвыйӧлун да ногтуй бӧрся видзӧдӧны планӧвӧй да планысь ӧтдор прӧверкаяс нуӧдӧмӧн.
Планӧвӧй прӧверкаяссӧ нуӧдӧны Министерствоса уджалан план серти, но вонас 1-ысь оз гежӧдджыка.
Планысь ӧтдор прӧверкаяссӧ нуӧдӧны сэк, кор Министерствоӧ воӧны торъя йӧзсянь да юридическӧй кывкутысьяссянь налысь инӧдъяссӧ да оланпас серти интересъяссӧ торкалӧмъяс вылӧ норасьӧмъяс.
4.3. Планысь ӧтдор прӧверкаяссӧ позьӧ нуӧдны шыӧдчысьлӧн канму услуга босьтӧм вылӧ сылысь инӧдъяссӧ збыль торкалӧмъяс йылысь стӧч шыӧдчӧм подув вылын.
4.4. Планӧвӧй да планысь ӧтдор прӧверкаяслысь бӧртасъяссӧ оформитӧны сёрнигижӧдӧн, кӧні индыссьӧны эрдӧдӧм тырмытӧмторъяс да найӧс бырӧдӧм серти вӧзйӧмъяс.
Чина йӧзлӧн помшуӧмъясысь да вӧчӧмторъясысь (вӧчтӧмторйысь)
кывкутӧм, кутшӧмъясӧс найӧ примитӧны (пӧртӧны олӧмӧ)
канму услуга сетігӧн
4.5. Министерствоса чина йӧз, кодъяс кывкутӧны канму услуга сетӧмысь, асьныс кывкутӧны канму услуга сетан пӧрадокӧ да кадколастъясӧ кутчысьӧмысь.
Канму услуга сетӧм бӧрся гражданаӧн, налӧн ӧтувъясӧн
да организацияясӧн видзӧдан пӧрадок да ногъяс дорӧ
корӧмъяссӧ петкӧдлысь положениеяс
4.6. Канму услуга сетӧм бӧрся видзӧдӧны канму услуга збыльмӧдӧм серти административнӧй процедураясын да чина йӧзӧн помшуӧмъяс примитӧмын индӧм вӧчӧмторъяслысь сьӧрсьӧн-бӧрсьӧн мунӧмсӧ кутчысьӧм бӧрся видзӧдӧмӧн, Министерствоса чина йӧзӧн Россия Федерацияса инӧда актъясӧ, а сідзжӧ тайӧ Административнӧй уджаланартлӧн положениеясӧ кутчысьӧм да найӧс збыльмӧдӧм серти прӧверкаяс нуӧдӧмӧн.
Прӧверкасӧ сідзжӧ позьӧ нуӧдны гражданинлӧн либӧ организациялӧн стӧч шыӧдчӧм серти.
4.7. Министр дорӧ гражданалӧн, налӧн ӧтувъяслӧн да организацияяслӧн шыӧдчигӧн позьӧ лӧсьӧдны комиссия сылӧн тэчасӧ гражданаӧс, ӧтйӧза ӧтувъясӧс да организацияясӧс петкӧдлысьясӧс пыртӧмӧн, медым нуӧдны канму услуга сетан тырвыйӧлун да ногтуй серти планысь ӧтдор прӧверка.
Тайӧ пунктса медводдза абзацӧн урчитӧм комиссиясӧ лӧсьӧдӧны сӧмын сэк, кор гражданалӧн, налӧн ӧтувъяслӧн да организацияяслӧн воӧм шыӧдчӧмын эм сійӧс лӧсьӧдӧм йылысь корӧм.
V. Канму услуга сетысь органлысь, уна мога шӧринлысь,
“Канму да муниципальнӧй услугаяс сетӧмсӧ котыртӧм йылысь”
Федеральнӧй оланпаслӧн 16 статьяса 1.1 юкӧнын
индӧм организацияяслысь, а сідзжӧ налӧн чина йӧзлысь,
канму служащӧйяслысь, уджалысьяслысь помшуӧмъяс
да вӧчӧмторъяс (вӧчтӧмтор) ёрдӧдз (ёрдтӧг)
обжалуйтан пӧрадок
Шыӧдчысьлы канму услуга сетігӧн Коми Республикаса
олӧмӧ пӧртысь власьт органлӧн, уна мога шӧринлӧн,
“Канму да муниципальнӧй услугаяс сетӧмсӧ котыртӧм йылысь”
Федеральнӧй оланпаслӧн 16 статьяса 1.1 юкӧнын индӧм организацияяслӧн
да (либӧ) налӧн уджалысьяслӧн, чина йӧзлӧн, Коми Республикаса
канму гражданскӧй служащӧйяслӧн помшуӧм да (либӧ)
вӧчӧмторъяс (вӧчтӧмтор) вылӧ юӧр сы йылысь,
мый сійӧ вермӧ сетны норасьӧм (водзӧ – норасьӧм)
5. Коми Республикаса оланпастэчасӧн урчитӧм пӧрадокын да случайясын канму услуга сетігӧн шыӧдчысь вермӧ сетны Министерстволӧн да сылӧн чина йӧзлӧн, канму гражданскӧй служащӧйяслӧн помшуӧм да (либӧ) вӧчӧмторъяс (вӧчтӧмтор) вылӧ норасьӧм.
“Канму да муниципальнӧй услугаяс сетӧмсӧ котыртӧм йылысь” Федеральнӧй оланпаслӧн 16 статьяса 1.1 юкӧнын индӧм организацияяс Коми Республикаын абуӧсь.
Норасянтор
5.1. Шыӧдчысь вермӧ шыӧдчыны норасьӧмӧн, кутшӧмлысь вӧзъяна формасӧ вайӧдӧма Административнӧй уджаланартлӧн 2 содтӧдын, сы лыдын татшӧм случайясын:
1) канму услуга сетӧм йылысь запрос (заявление), “Канму да муниципальнӧй услугаяс сетӧмсӧ котыртӧм йылысь” Федеральнӧй оланпаслӧн 15.1 статьяын индӧм запрос пасъян кадколастсӧ торкӧм;
2) канму услуга сетан кадколастсӧ торкӧм;
3) шыӧдчысьлысь документъяс либӧ юӧр либӧ вӧчӧмторъяс олӧмӧ пӧртны корӧм, кутшӧмъясӧс сетӧмсӧ либӧ олӧмӧ пӧртӧмсӧ канму услуга сетӧм могысь Россия Федерацияса да (либӧ) Коми Республикаса нормативнӧй инӧда актъясӧн абу урчитӧма;
4) шыӧдчысьлысь документъяс примитны ӧткажитӧм, кутшӧмъясӧс сетӧмсӧ урчитӧма канму услуга сетӧм могысь Россия Федерацияса да (либӧ) Коми Республикаса нормативнӧй инӧда актъясӧн;
5) канму услуга сетӧмын ӧткажитӧм сэк, кор ӧткажитан подувъяссӧ абу урчитӧма федеральнӧй оланпасъясӧн да на серти примитӧм Россия Федерацияса мукӧд нормативнӧй инӧда актӧн, Коми Республикаса оланпасъясӧн да мукӧд нормативнӧй инӧда актӧн;
6) канму услуга сетігӧн шыӧдчысьлысь мынтӧм корӧм, кутшӧмӧс абу урчитӧма Россия Федерацияса да (либӧ) Коми Республикаса нормативнӧй инӧда актъясӧн;
7) канму услуга сетӧм бӧрын сетӧм документъясын Министерстволӧн, сылӧн чина мортлӧн наӧн вӧчӧм торксьӧмъяс да шыбӧльяс веськӧдӧмын ӧткажитӧм либӧ татшӧм веськӧдӧмъяс вылӧ урчитӧм кадколаст торкӧм;
8) канму услуга сетан бӧртасъяс серти документъяс сетан кадколаст либӧ пӧрадок торкӧм;
9) канму услуга сетӧмсӧ дугӧдлӧм сэк, кор дугӧдлан подувъяссӧ абу урчитӧма федеральнӧй оланпасъясӧн да на серти примитӧм Россия Федерацияса мукӧд нормативнӧй инӧда актӧн, Коми Республикаса оланпасъясӧн да мукӧд нормативнӧй инӧда актӧн;
10) канму услуга сетігӧн шыӧдчысьлысь документъяс либӧ юӧр корӧм, кутшӧмъяслысь абутӧмлунсӧ да (либӧ) сійӧ, мый найӧ абу збыльӧсь, эз индывлыны канму услугаяс сетӧм вылӧ колана документъяс примитӧмын либӧ канму услуга сетӧмын медводдзаысь ӧткажитігӧн, случайяс кындзи, кутшӧмъясӧс урчитӧма “Канму да муниципальнӧй услугаяс сетӧмсӧ котыртӧм йылысь” Федеральнӧй оланпаслӧн 7 статьяса 1 юкӧнлӧн 4 пунктӧн.
Коми Республикаса олӧмӧ пӧртысь власьт органъяс,
норасьӧм видлалӧм вылӧ уполномочитӧм организацияяс,
чина йӧз, уджалысьяс, кодъяслы позьӧ ыстыны норасьӧмсӧ
5.2. Норасьӧмсӧ ыстӧны Министерствоӧ.
Норасьӧм сетан да видлалан пӧрадок
5.3. Норасьӧмъясыс, министрӧн примитӧм помшуӧмъяс вылӧ норасьӧмъяс кындзи, видлавсьӧны чина мортӧн, кодӧс уполномочитӧма норасьӧм видлалӧм вылӧ.
Чина мортӧс, кодлы сетӧма норасьӧмъяс видлалӧм серти уджмогъяссӧ, индӧны Министерстволӧн тшӧктӧдӧн.
5.4. Сэк, кор обжалуйтӧны министрлысь помшуӧмъяссӧ да вӧчӧмторъяссӧ (вӧчтӧмторсӧ), Административнӧй уджаланартлӧн 5.5 пунктӧн урчитӧм случай кындзи, норасьӧмыс видлавсьӧ вылынджык сулалысь органын (сійӧ кӧ эм) либӧ сэк, кор сійӧ абу, видлавсьӧ веськыда министрӧн Административнӧй уджаланартӧн урчитӧм пӧрадокын.
5.5. Сэк, кор обжалуйтӧны тэчас юкӧдувлысь, коді сетӧ канму услугасӧ, помшуӧмъяссӧ да вӧчӧмторъяссӧ (вӧчтӧмторсӧ), норасьӧмыс видлавсьӧ Министерствоӧн Административнӧй уджаланартӧн урчитӧм пӧрадокын.
5.5. Шыӧдчысь шыӧдчӧ Министерствоӧ бумага вылын, электроннӧя гижӧм норасьӧмӧн.
5.6. Норасьӧмсӧ позьӧ ыстыны:
1) пошта связь организация пыр, корреспонденция вайысь мукӧд организация пыр – инпас серти: Коми Республика, Сыктывкар, Интернациональнӧй ул., 108а к.;
2) ӧтув вӧдитчан юӧртан да телекоммуникация везъясӧн вӧдитчӧмӧн, сы лыдын “Ӧтуввез” везйӧн вӧдитчӧмӧн (Министерствоса официальнӧй сайт), РФ ӧтувъя портал да КР портал пыртӧмӧн;
3) бумага вылын гижӧмӧн министрлӧн ас сёрниӧн примитігӧн (ас сёрниӧн примитӧм вылӧ гижӧдӧны (8212) 286-001 телефон пыр). Министр дорӧ ас сёрниӧн примитӧм вылӧ шыӧдчысьясӧс гижӧдысь специалист юӧртӧ шыӧдчысьлы примитан кадпас, кад, ин йылысь, приём нуӧдысь чина мортлӧн ов, ним, вич йылысь.
Министерство вермӧ примитны норасьӧмсӧ шыӧдчысьӧс ас сёрниӧн примитігӧн.
Сэк, кор норасьӧмсӧ сетӧма ас сёрниӧн примитігӧн, шыӧдчысь сетӧ Россия Федерацияса оланпастэчас серти сійӧс эскӧдысь документ. Норасьӧмсӧ электроннӧя сетігӧн документъяссӧ позьӧ сетны электроннӧй документъясӧн, кутшӧмъясӧс кырымалӧма электроннӧй кырымпасӧн, кутшӧмлысь сикассӧ урчитӧма Россия Федерацияса оланпастэчасӧн, та дырйи шыӧдчысьӧс эскӧдысь документыс оз ков.
5.7. Норасьӧмыс пасйыссьӧ кывкутысь чина мортӧн Министерстволӧн, сылӧн чина йӧзлӧн да канму гражданскӧй служащӧйяслӧн помшуӧмъяс да вӧчӧмторъяс (вӧчтӧмтор) вылӧ норасьӧмъяссӧ учётӧ босьтан журналын (водзӧ – Журнал) сылӧн воан лунсянь ӧти уджалан лун чӧжӧн сылы пасъян номер сетӧмӧн.
Журналсӧ нуӧдӧны Министерствоса инӧда актӧн урчитӧм форма серти да пӧрадокын.
Министерство сетӧ шыӧдчысьлы сылысь бумага вылын гижӧм норасьӧм да мукӧд сетӧм документ босьтӧм йылысь гижсьӧгсӧ норасьӧмлысь пасъян номерсӧ, сійӧс примитан кадпассӧ да кадсӧ, сетӧм документъяслысь лыддьӧгсӧ индӧмӧн шыӧдчысьӧс ас сёрниӧн примитігӧн веськыда.
5.8. Министерстволӧн да сылӧн чина йӧзлӧн, канму гражданскӧй служащӧйяслӧн помшуӧмъяс да вӧчӧмторъяс (вӧчтӧмтор) вылӧ норасьӧм пасйӧм да документъяс босьтӧм йылысь гижсьӧгыс норасьӧмлысь пасъян номерсӧ, сійӧс примитан кадпассӧ да кадсӧ, сетӧм документъяслысь лыддьӧгсӧ индӧмӧн, кутшӧмъясӧс ыстӧма “Ӧтуввез” юӧртан да телекоммуникация везйӧн, Министерстволӧн официальнӧй сайтӧн, КР порталӧн да (либӧ) РФ ӧтувъя порталӧн вӧдитчӧмӧн, ыстыссьӧ шыӧдчысьлы пошта связь организация, корреспонденция вайысь мукӧд организация пыр найӧс пасъян лунсянь 3 уджалан лун чӧжӧн.
Норасьӧм пасйӧм да документъяс босьтӧм йылысь гижсьӧгыс норасьӧмлысь пасъян номерсӧ, сійӧс босьтан кадпассӧ да кадсӧ, сетӧм документъяслысь лыддьӧгсӧ индӧмӧн, кутшӧмъясӧс ыстӧма пошта связь организация, корреспонденция вайысь мукӧд организация пыр, ыстыссьӧ шыӧдчысьлы пошта связь организация, корреспонденция вайысь мукӧд организация пыр найӧс пасъян лунсянь 3 уджалан лун чӧжӧн.
Норасьӧмсӧ сійӧс пасъян лунсянь ӧти уджалан лун чӧжӧн колӧ сетны чина мортлы, кодӧс уполномочитӧма норасьӧмсӧ видлалӧм вылӧ.
5.9. Норасьӧмсӧ сетысь шыӧдчысь кывкутӧ тӧдмӧгъяслӧн збыльлунысь, кутшӧмъяс эмӧсь сетӧм норасьӧмын, оланпастэчас серти.
5.10. Норасьӧмын колӧ индыны:
1) канму услуга сетысь Коми Республикаса олӧмӧ пӧртысь власьт органлысь, сылӧн чина мортлысь либӧ Коми Республикалӧн олӧмӧ пӧртысь власьт органса канму гражданскӧй служащӧйлысь ним (водзӧ – канму гражданскӧй служащӧй), кодъяслысь помшуӧмъяссӧ да вӧчӧмторъяссӧ (вӧчтӧмторсӧ) обжалуйтӧны;
2) шыӧдчысьлысь – торъя мортлысь ов, ним, вич (бӧръяыс – эм кӧ), сылӧн оланін йылысь тӧдмӧгъяс либӧ шыӧдчысьлысь – юридическӧй кывкутысьлысь ним, меститчанін, а сідзжӧ йитчан телефон номер (номеръяс), электроннӧй пошта инпас (инпасъяс) (эм кӧ) да пошта инпас, мыйяс серти колӧ ыстыны шыӧдчысьлы вочакывсӧ;
3) канму услуга сетысь Коми Республикаса олӧмӧ пӧртысь власьт органлысь, сылӧн чина мортлысь либӧ канму гражданскӧй служащӧйлысь обжалуйтан помшуӧмъяс да вӧчӧмторъяс (вӧчтӧмтор) йылысь тӧдмӧгъяс;
4) доводъяс, мыйяс подув вылын шыӧдчысь абу сӧглас канму услуга сетысь Коми Республикаса олӧмӧ пӧртысь власьт органлӧн, сылӧн чина мортлӧн либӧ канму гражданскӧй служащӧйлӧн помшуӧмкӧд да вӧчӧмторъяскӧд (вӧчтӧмторкӧд).
Шыӧдчысь вермӧ сетны документъяслысь оригиналъяс (эмӧсь кӧ), кутшӧмъяс эскӧдӧны шыӧдчысьлысь доводъяссӧ, либӧ налысь копияяс.
5.11. Сэк, кор норасьӧмсӧ сетӧны шыӧдчысьӧс петкӧдлысь пыр, сідзжӧ сетсьӧ документ, кутшӧм эскӧдӧ шыӧдчысь нимсянь вӧчӧмторъяс олӧмӧ пӧртӧм вылӧ уджмогъяссӧ. Шыӧдчысь нимсянь вӧчӧмторъяс олӧмӧ пӧртӧм вылӧ уджмогъяссӧ эскӧдысь документ пыдди сетӧны:
1) Россия Федерацияса оланпастэчас серти оформитӧм эсканпас (торъя йӧзлы);
2) Россия Федерацияса оланпастэчас серти оформитӧм эсканпас, кутшӧмӧс кырымалӧма шыӧдчысьлӧн юрнуӧдысьӧн либӧ тайӧ юрнуӧдысьӧн уполномочитӧм мортӧн (юридическӧй кывкутысьяслы);
3) торъя мортӧс чинӧ индӧм йылысь либӧ бӧрйӧм йылысь помшуӧм копия либӧ чинӧ индӧм йылысь тшӧктӧд копия, мый серти татшӧм торъя мортлӧн эм инӧд уджавны шыӧдчысь нимсянь эсканпастӧг.
5.12. Сэк, кор норасьӧмсӧ шыӧдчысь сетӧ канму услуга сетысь Коми Республикаса олӧмӧ пӧртысь власьт органӧ, кодлӧн компетенцияӧ оз пыр норасьӧм серти помшуӧм примитӧмыс, сійӧс пасъян лунсянь 3 уджалан лун чӧжӧн Министерствоса уполномочитӧм чина морт ыстӧ норасьӧмсӧ Коми Республикаса олӧмӧ пӧртысь власьт органӧ, коді сетӧ канму услугасӧ да кодӧс компетенция серти уполномочитӧма сійӧс видлалӧм вылӧ, да гижӧмӧн юӧртӧ шыӧдчысьлы норасьӧмсӧ мӧдлаӧ ыстӧм йылысь. Та дырйи норасьӧм видлалан кадколастсӧ арталӧны норасьӧмсӧ органын пасъян лунсянь, коді сетӧ канму услугасӧ да кодӧс компетенция серти уполномочитӧма сійӧс видлалӧм вылӧ.
5.13. Сэк, кор норасьӧмсӧ видлалігӧн либӧ сылӧн бӧртасъяс серти индӧма административнӧй инӧд торкалан пасъяс, кутшӧмъясӧс урчитӧма административнӧй инӧд торкалӧмъяс йылысь Россия Федерацияса оланпастэчасӧн, либӧ мыж вӧчан пасъяс, материалъяссӧ, кутшӧмъяс эмӧсь, дзик пыр (индӧм лоӧмторъяссӧ индан лунсянь 1 уджалан лунысь оз сёрджык) Министерствоса чина морт ыстӧ прокуратура органъясӧ.
Норасьӧмъяс видлалан кадколастъяс
5.14. Министерствоӧ либӧ вылынджык сулалысь органӧ (сійӧ кӧ эм) воӧм норасьӧмсӧ колӧ видлавны чина мортлы, кодӧс уполномочитӧма сійӧс видлалӧм вылӧ, сійӧс пасъян лунсянь 15 уджалан лун чӧжӧн, а сэк, кор обжалуйтӧны шыӧдчысьлысь документъяс примитӧмын либӧ вӧчӧм торксьӧмъяс да шыбӧльяс веськӧдӧмын Министерстволысь ӧткажитӧмсӧ, либӧ сэк, кор обжалуйтӧны татшӧм веськӧдӧмъяс вылӧ урчитӧм кадколаст торкӧмсӧ – сійӧс пасъян лунсянь 5 уджалан лун чӧжӧн.
Канму услуга сетӧм бӧрын сетӧм документъясын вӧчӧм торксьӧмъяс да шыбӧльяс веськӧдӧмӧн норасьӧмсӧ могмӧдӧм дырйи кывкутысь морт норасьӧмсӧ пасъян лунсянь 5 уджалан лун чӧжӧн дасьтӧ норасьӧмсӧ видлалан бӧртасъяс йылысь подулалӧм вочакыв бала, сы лыдын документ бала, кӧні вӧчӧм торксьӧмъяссӧ да шыбӧльяссӧ веськӧдӧма.
Норасьӧмсӧ могмӧдӧмын ӧткажитан подувъяслӧн лыддьӧг да 
норасьӧмсӧ вочакывтӧг колян подувъяслӧн лыддьӧг
5.15. Норасьӧмсӧ могмӧдӧмын ӧткажитан подувъясӧн лоӧ сійӧ, мый:
а) эм сійӧ жӧ видлалантор серти да сійӧ жӧ подувъяс серти ёрдлӧн, арбитражнӧй ёрдлӧн оланпас серти вынсялӧм помшуӧм;
б) норасьӧмсӧ сетіс морт, кодлысь уджмогъяссӧ абу эскӧдӧма Россия Федерацияса оланпастэчасӧн урчитӧм пӧрадокын;
в) эм норасьӧм серти помшуӧм, кутшӧмӧс водзджык примитӧма Коми Республикаса олӧмӧ пӧртысь власьт органъяслӧн да налӧн чина йӧзлӧн, Коми Республикалӧн олӧмӧ пӧртысь власьт органъясса канму гражданскӧй служащӧйяслӧн помшуӧмъяс да вӧчӧмторъяс (вӧчтӧмтор) вылӧ норасьӧмъяс сетан да видлалан аслыспӧлӧслунъяс йылысь положениелӧн корӧмъяс серти, мый вынсьӧдӧма Коми Республикаса Веськӧдлан котырлӧн 2012 во ӧшым тӧлысь 25 лунся 592 №-а шуӧмӧн, сійӧ жӧ шыӧдчысь серти да сійӧ жӧ норасянтор серти;
г) норасьӧмсӧ шуӧма подулавтӧмӧн (помшуӧмъяссӧ да вӧчӧмторъяссӧ (вӧчтӧмторсӧ) шуӧма оланпаслы лӧсяланаӧн, шыӧдчысьлысь инӧдъяссӧ абу торкалӧма).
5.16. Сэк, кор норасьӧмын абу индӧма норасьӧмсӧ ыстысь гражданинлысь овсӧ либӧ пошта инпассӧ, мый серти колӧ ыстыны вочакывсӧ, норасьӧм вылӧ вочакывсӧ оз сетны.
Норасьӧм босьтігӧн, кӧні эмӧсь ёрччана либӧ увтыртана кывъяс, чина мортлӧн, а сідзжӧ налӧн семьяӧ пырысьяслӧн олӧмлы, дзоньвидзалунлы да эмбурлы грӧз, Министерство, чина морт, кодлы сетӧма норасьӧмъяс видлалӧм серти уджмогъяссӧ, вермӧ кольны норасьӧмсӧ сыын сувтӧдӧм юалӧмъяс вылӧ вочакывтӧг да юӧртны гражданинлы, коді ыстіс норасьӧмсӧ, инӧдӧн ковтӧг вӧдитчыны позьтӧмлун йылысь.
Сэк, кор норасьӧмсӧ оз позь лыддьыны, норасьӧм вылӧ вочакывсӧ оз сетны да сійӧс оз ков ыстыны видлалӧм вылӧ Министерствоӧ, Коми Республикаын меставывса асвеськӧдлан органӧ, чина мортлы, кодлы сетӧма норасьӧмъяс видлалӧм серти уджмогъяссӧ, налӧн компетенция серти, мый йылысь норасьӧм пасъян лунсянь сизим лун чӧжӧн юӧртӧны гражданинлы, коді ыстіс норасьӧмсӧ, позьӧ кӧ лыддьыны сылысь овсӧ да пошта инпассӧ.
Норасьӧм видлалан бӧртас
5.17. Норасьӧм видлалан бӧртасъяс серти примитӧны татшӧм помшуӧмъяс пиысь ӧтиӧс:
1) норасьӧмсӧ могмӧдӧны, сы лыдын примитӧм помшуӧм дугӧдӧмӧн, канму услуга сетӧм бӧрын сетӧм документъясын Министерствоӧн вӧчӧм торксьӧмъяс да шыбӧльяс веськӧдӧмӧн, шыӧдчысьлы сьӧм бергӧдӧмӧн, кутшӧмӧс перйӧмсӧ абу урчитӧма Россия Федерацияса нормативнӧй инӧда актъясӧн, Коми Республикаса нормативнӧй инӧда актъясӧн, а сідзжӧ мукӧд ногӧн;
2) норасьӧмсӧ могмӧдӧмын ӧткажитӧны.
Индӧм помшуӧмсӧ примитӧны Министерстволӧн актӧн
Норасьӧмсӧ могмӧдігӧн Министерство примитӧ эрдӧдӧм торкалӧмъяс бырӧдӧм серти тырвыйӧ мераяс, сы лыдын шыӧдчысьлы канму услуга бӧртас сетӧм серти, помшуӧмсӧ примитан лунсянь 5 уджалан лунысь оз сёрджык, мукӧдтор кӧ абу урчитӧма Россия Федерацияса оланпастэчасӧн, Коми Республикаса оланпастэчасӧн.
Сэк, кор норасьӧмсӧ могмӧдӧны канму услуга сетӧм бӧрын сетӧм документъясын вӧчӧм торксьӧмъяс да шыбӧльяс веськӧдӧмӧн, кывкутысь морт норасьӧмсӧ пасъян лунсянь 5 уджалан лун чӧжӧн дасьтӧ норасьӧм видлалан бӧртасъяс йылысь подулалӧм вочакывлысь бала, сы лыдын вӧчӧм торксьӧмъяс да шыбӧльяс веськӧдӧмӧн документлысь бала.
Шыӧдчысьлы норасьӧмсӧ видлалан бӧртасъяс йылысь
юӧртан пӧрадок
5.18. Норасьӧмсӧ видлалан бӧртасъяс серти подулалӧм вочакывсӧ ыстӧны шыӧдчысьлы гижӧмӧн да сылӧн кӧсйӧм серти электроннӧя помшуӧм примитан лун бӧрын мунысь лунысь оз сёрджык.
5.19. Норасьӧмсӧ видлалан бӧртасъяс серти подулалӧм вочакывйын индыссьӧ:
1) канму услуга сетысь органлӧн ним, коді видлаліс норасьӧмсӧ, норасьӧм серти помшуӧмсӧ примитысь чина мортлӧн чин, ов, ним, вич (бӧръяыс – эм кӧ);
2) помшуӧм примитан номер, кадпас, ин, канму услуга сетысь органса чина морт йылысь тӧдмӧгъяссӧ пыртӧмӧн, кодлысь помшуӧмсӧ либӧ вӧчӧмторъяссӧ (вӧчтӧмторсӧ) обжалуйтӧны;
3) шыӧдчысьлӧн ов, ним, вич (бӧръяыс – эм кӧ) либӧ ним;
4) норасьӧм серти помшуӧм примитан подувъяс;
5) норасьӧм серти примитӧм помшуӧм примитӧм помшуӧмлӧн помкаяс йылысь аргументируйтӧм гӧгӧрвоӧдӧмъяссӧ индӧмӧн;
6) сэк, кор норасьӧмсӧ шуӧма подулалӧмаӧн – эрдӧдӧм торкалӧмъяс бырӧдан кадколастъяс, сы лыдын канму услуга бӧртас сетан кадколаст, органӧн, коді сетӧ канму услугасӧ, вӧчӧмторъяс йылысь юӧр канму услуга сетігӧн эрдӧдӧм торкалӧмъяс дзик пыр бырӧдӧм могысь, а сідзжӧ корӧны прӧща вӧчӧм сьӧкыдлунъясысь да индыссьӧ водзӧ вӧчӧмторъяс йылысь юӧр, кутшӧмъясӧс колӧ вӧчны шыӧдчысьлы канму услуга босьтӧм могысь;
7) норасьӧм серти примитӧм помшуӧмсӧ обжалуйтан пӧрадок йылысь тӧдмӧгъяс.
Норасьӧм серти помшуӧм обжалуйтан пӧрадок
5.20. Сэк, кор абу сӧгласӧсь ёрдӧдз обжалуйтан бӧртасъяскӧд, а сідзжӧ вензян юалӧмъяс видлалан быд тшупӧдын шыӧдчысь вермӧ шыӧдчыны ёрдӧ оланпастэчасӧн урчитӧм пӧрадок серти.
Норасьӧмсӧ подулалӧм да видлалӧм вылӧ колана юӧр
да документъяс босьтӧм вылӧ шыӧдчысьлӧн инӧд
5.21. Шыӧдчысь вермӧ корны да босьтны норасьӧмсӧ подулалӧм да видлалӧм вылӧ колана юӧр да документъяс.
Шыӧдчысь шыӧдчӧ Министерствоӧ норасьӧмсӧ подулалӧм да видлалӧм вылӧ колана юӧр да документъяс босьтӧм вылӧ заявлениеӧн (водзӧ – заявление), кутшӧмӧс позьӧ ыстыны пошта пыр, “Ӧтуввез” везйӧн, Министерстволӧн официальнӧй сайтӧн (www.mpr.rkomi.ru) вӧдитчӧмӧн, а сідзжӧ вермӧны примитны шыӧдчысьӧс ас сёрниӧн примитігӧн.
Заявлениеын колӧ индыны:
1) Министерстволысь, сылӧн чина мортлысь либӧ Коми Республикалӧн олӧмӧ пӧртысь власьт органса канму гражданскӧй служащӧйлысь ним, кодлӧн компетенцияӧ пырӧ норасьӧмсӧ подулалӧм да видлалӧм вылӧ колана юӧрыс да документъясыс;
2) шыӧдчысьлысь – торъя мортлысь ов, ним, вич (бӧръяыс – эм кӧ), сылӧн оланін йылысь тӧдмӧгъяс либӧ шыӧдчысьлысь – юридическӧй кывкутысьлысь ним, меститчанін йылысь тӧдмӧгъяс, а сідзжӧ йитчан телефон номер (номеръяс), электроннӧй пошта инпас (инпасъяс) (эм кӧ) да пошта инпас, мыйяс серти колӧ ыстыны шыӧдчысьлы вочакывсӧ;
3) норасьӧмсӧ подулалӧм да видлалӧм вылӧ колана юӧр да документъяс йылысь тӧдмӧгъяс
Норасьӧмсӧ подулалӧм да видлалӧм вылӧ колана юӧр да документъяс сетан кадколастыс лоӧ заявление пасъян лунсянь 5 уджалан лун.
Заявлениесӧ примитӧмын ӧткажитан подувъяссӧ абу урчитӧма.
Шыӧдчысьлы норасьӧм сетан да видлалан
пӧрадок йылысь юӧртанногъяс
5.22. Норасьӧм сетан да видлалан пӧрадок йылысь юӧрсӧ меститӧны:
1) Министерствоын меститӧм юӧртан стендъяс вылын;
2) Министерстволӧн официальнӧй сайтын;
3) КР порталын да (либӧ) РФ ӧтувъя порталын;
4) “Коми Республикаса канму да муниципальнӧй услугаяслӧн (могъяслӧн) реестр” Коми Республикаса канму юӧртан системаын.
5.23. Норасьӧм сетан да видлалан пӧрадок йылысь юӧрсӧ позьӧ босьтны:
1) телефон пыр Министерстволӧн номер серти;
2) факсӧн йитчӧмӧн;
3) Министерствоӧ веськыда шыӧдчигӧн, сы лыдын электроннӧй пошта инпас вылӧ шыӧдчӧмсӧ электроннӧя ыстӧмӧн;
4) Министерствоӧ гижӧмӧн шыӧдчигӧн;
5) йӧзлы восьсӧн юӧртӧмӧн.
5.24. Министерство могмӧдӧ:
1) норасьӧмъяс примитанінъяс лӧсьӧдӧмсӧ;
2) Министерстволысь, сылӧн чина йӧзлысь да канму гражданскӧй служащӧйяслысь помшуӧмъяс да вӧчӧмторъяс (вӧчтӧмтор) обжалуйтан пӧрадок йылысь шыӧдчысьяслы юӧртӧмсӧ канму услугаяс сетанінъясын стендъяс вылын, сылӧн официальнӧй сайтын, КР порталын да (либӧ) РФ ӧтувъя порталын юӧрсӧ меститӧмӧн;
3) Министерстволысь, сылӧн чина йӧзлысь да канму гражданскӧй служащӧйяслысь помшуӧмъяс да вӧчӧмторъяс (вӧчтӧмтор) обжалуйтан пӧрадок йылысь шыӧдчысьясӧс консультируйтӧмсӧ, сы лыдын телефон, электроннӧй пошта пыр, ас сёрниӧн примитігӧн.
Вӧр фондса муясын
му пытшкӧс геология боксянь туялан
уджъяс вӧчӧм вылӧ разрешениеяс сетӧм серти
канму услуга сетан административнӧй
уджаланарт дорӧ
1 СОДТӦД
Асшӧр уджалысьяслы
канму услуга босьтӧм вылӧ заявлениелӧн
ВӦЗЪЯНА ФОРМА

Орган, коді видлалӧ услуга







босьтӧм вылӧ запроссӧ
Шыӧдчысьлӧн (асшӧр уджалысьлӧн) мыччӧдъяс
	Ов
	

	Ним
	

	Вич2
	

	Чужан кадпас
	

	Асшӧр уджалысьлӧн тырвыйӧ ним
	

	АУКПМП/ВМП
	


Шыӧдчысьӧс эскӧдысь документ
	Сикас
	

	Серия
	
	Номер
	

	Сетӧма
	
	Сетан
кадпас
	


Асшӧр уджалысьлӧн юридическӧй инпас (сійӧс пасъян инпас)
	Индекс
	
	Дінму
	

	Район
	
	Олан
пункт
	

	Улича
	

	Керка
	
	Корпус
	
	Патера
	


Асшӧр уджалысьлӧн пошта инпас
	Индекс
	
	Дінму
	

	Район
	
	Олан
пункт
	

	Улича
	

	Керка
	
	Корпус
	
	Патера
	


	Йитчан мыччӧдъяс
	

	
	


ЗАЯВЛЕНИЕ3
	

	


Сетӧма татшӧм документъяс
	1
	

	2
	


	Услуга сетан бӧртас босьтанін
	

	Бӧртас босьтанног
	

	
	


Петкӧдлысьлӧн (уполномочитӧм мортлӧн) мыччӧдъяс
	Ов
	

	Ним
	

	Вич2
	

	Чужан кадпас
	


Петкӧдлысьӧс (уполномочитӧм мортӧс) эскӧдысь документ
	Сикас
	

	Серия
	
	Номер
	

	Сетӧма
	
	Сетан
кадпас
	


Петкӧдлысьӧс (уполномочитӧм мортӧс) пасъян инпас
	Индекс
	
	Дінму
	

	Район
	
	Олан пункт
	

	Улича
	

	Керка
	
	Корпус
	
	Патера
	


Петкӧдлысьлӧн (уполномочитӧм мортлӧн) оланін инпас
	Индекс
	
	Дінму
	

	Район
	
	Олан пункт
	

	Улича
	

	Керка
	
	Корпус
	
	Патера
	


	Йитчан мыччӧдъяс
	

	
	


_____________________

   _____________________________________________

Кадпас




     Кырымпас/О.Н.В.2 





    ПМ (2).
 ________________ 

1номерыс оз индыссьы;

2индӧны, кор эм;

3заявлениеын быть колӧ индыны му пытшкӧс геология боксянь туялӧм могысь му пытшкӧсӧн вӧдитчӧм вылӧ лицензиялӧн эмлун (абутӧмлун) йылысь юӧр либӧ канму могъяс вылӧ му пытшкӧс геология боксянь туялӧм серти уджъяс вӧчӧм вылӧ кырымалӧм канму контрактлысь мыччӧдъяс.
Юридическӧй кывкутысьяслы канму услуга босьтӧм вылӧ заявлениелӧн
ВӦЗЪЯНА ФОРМА
	Запрос №1
	
	
	

	
	
	
	Орган, коді видлалӧ услуга
босьтӧм вылӧ запроссӧ



Шыӧдчысьлӧн (юридическӧй кывкутысьлӧн) мыччӧдъяс
	Юридическӧй кывкутысьлӧн тырвыйӧ ним (учредитан документъяс серти)
	

	Юридическӧй кывкутысьлӧн котыртан-инӧда форма 
	

	Юридическӧй кывкутысьӧн юрнуӧдысьлӧн ов, ним, вич2
	

	КПМП
	

	Банкса реквизитъяс
	


Юридическӧй инпас
	Индекс
	
	Дінму
	

	Район
	
	Олан пункт
	

	Улича
	

	Керка
	
	Корпус
	
	Патера
	


Пошта инпас
	Индекс
	
	Дінму
	

	Район
	
	Олан пункт
	

	Улича
	

	Керка
	
	Корпус
	
	Патера
	


	Йитчан мыччӧдъяс
	

	
	


ЗАЯВЛЕНИЕ3
	

	

	


	Сетӧма татшӧм документъяс
	
	
	

	1
	

	2
	

	3
	


	Услуга сетан бӧртас босьтанін
	

	Бӧртас босьтанног
	

	
	


Петкӧдлысьлӧн (уполномочитӧм мортлӧн) мыччӧдъяс
	Ов
	

	Ним
	

	Вич2
	

	Чужан кадпас
	


Петкӧдлысьӧс (уполномочитӧм мортӧс) эскӧдысь документ
	Сикас
	

	Серия
	
	Номер
	

	Сетӧма
	
	Сетан
кадпас
	


Петкӧдлысьӧс (уполномочитӧм мортӧс) пасъян инпас
	Индекс
	
	Дінму
	

	Район
	
	Олан
пункт
	

	Улича
	

	Керка
	
	Корпус
	
	Патера
	


Петкӧдлысьлӧн (уполномочитӧм мортлӧн) оланін инпас
	Индекс
	
	Дінму
	

	Район
	
	Олан
пункт
	

	Улича
	

	Керка
	
	Корпус
	
	Патера
	


	Йитчан мыччӧдъяс
	

	
	


_____________________

   _______________________________________________

Кадпас




     Кырымпас/О.Н.В.2 





    ПМ (2).
________________ 
1номерыс оз индыссьы;
2индӧны, кор эм;
3заявлениеын быть колӧ индыны му пытшкӧс геология боксянь туялӧм могысь му пытшкӧсӧн вӧдитчӧм вылӧ лицензиялӧн эмлун (абутӧмлун) йылысь юӧр либӧ канму могъяс вылӧ му пытшкӧс геология боксянь туялӧм серти уджъяс вӧчӧм вылӧ кырымалӧм канму контрактлысь мыччӧдъяс.
Вӧр фондса муясын
му пытшкӧс геология боксянь туялан
уджъяс вӧчӧм вылӧ разрешениеяс сетӧм серти
канму услуга сетан административнӧй
уджаланарт дорӧ
2 СОДТӦД
НОРАСЬӦМЛӦН ВӦЗЪЯНА ФОРМА
______________________________________________ 
индыссьӧ канму услуга сетысь органлӧн,
канму услуга сетысь органса чина мортлӧн
либӧ канму служащӧйлӧн ним,
кодлысь помшуӧмъяссӧ да вӧчӧмторъяссӧ
(вӧчтӧмторсӧ) обжалуйтӧны
__________________________________________-сянь
Н.В.*О. 




______________________________________________ 
 индыссьӧны шыӧдчысьлӧн оланін йылысь тӧдмӧгъяс –
торъя мортлы; меститчанін йылысь тӧдмӧгъяс –
юридическӧй кывкутысьлы
______________________________________________, 
пошта инпас, мый серти колӧ ыстыны вочакывсӧ:
______________________________________________ 
______________________________________________ 
йитчан тел.:___________________________________,
e-mail (*):_____________________________________.
НОРАСЬӦМ
Коми Республикаса вӧр-ва министерстволысь, сылӧн чина йӧзлысь либӧ канму гражданскӧй служащӧйяслысь обжалуйтан помшуӧмъяс, вӧчӧмторъяс (вӧчтӧмтор) йылысь тӧдмӧгъяс.
Доводъяс, кутшӧмъяс подув вылын шыӧдчысь абу сӧглас Коми Республикаса вӧр-ва министерстволӧн, сылӧн чина йӧзлӧн либӧ канму гражданскӧй служащӧйяслӧн помшуӧмкӧд да вӧчӧмторъяскӧд (вӧчтӧмторкӧд).
___________________        ______________________      __________________________ 
        (кадпас)


  (кырымпас)


(О.Н.В.*)
   *индӧны, кор эм.
Вӧр фондса муясын
му пытшкӧс геология боксянь туялан
уджъяс вӧчӧм вылӧ разрешениеяс сетӧм серти
канму услуга сетан административнӧй
уджаланарт дорӧ
3 СОДТӦД
Министерствоса бланок
______лунся ______мӧдӧдан №




   Шыӧдчысьлӧн ним
______лунся ______№ вылӧ




   Шыӧдчысьлӧн пошта инпас
Канму услугаяс сетӧмын ӧткажитӧм йылысь
ИЗВЕЩЕНИЕ
Коми Республикаса вӧр-ва озырлун да гӧгӧртас видзан министерство юӧртӧ, мый примитӧма канму услугаяс сетӧмын ӧткажитӧм йылысь помшуӧм:
__________________________________________________________________________ 
(Административнӧй уджаланартлӧн 2.19 п. серти
__________________________________________________________________________ 
ӧткажитан подувъяссӧ лыддьӧдлӧм)
____________________      _______________________       ________________________

   (чин)


   (кырымпас)


     (О.Н.В.*)
кывкутысь збыльмӧдысьлӧн ОНВ*
*индӧны, кор эм.
Коми Республикаса Юралысьлӧн
2019 во урасьӧм тӧлысь 14 лунся 14 №-а Индӧд дорӧ
2 №-а СОДТӦД
Коми Республикаса Юралысьлӧн
вынтӧмӧн лыддьӧм ӧткымын индӧд
ЛЫДДЬӦГ
1. “Му участок сеттӧг вӧр фондса муясын му пытшкӧс геология боксянь туялан уджъяс вӧчӧм вылӧ разрешениеяс сетӧм серти канму услуга сетан административнӧй уджаланарт вынсьӧдӧм йылысь” Коми Республикаса Юралысьлӧн 2012 во лӧддза-номъя тӧлысь 9 лунся 69 №-а Индӧд.
2. “Му участок сеттӧг вӧр фондса муясын му пытшкӧс геология боксянь туялан уджъяс вӧчӧм вылӧ разрешениеяс сетӧм серти канму услуга сетан административнӧй уджаланарт вынсьӧдӧм йылысь” Коми Республикаса Юралысьлӧн 2012 во лӧддза-номъя тӧлысь 9 лунся 69 №-а Индӧдӧ вежсьӧмъяс пыртӧм йылысь” Коми Республикаса Юралысьлӧн 2013 во косму тӧлысь 1 лунся 47 №-а Индӧд.
3. “Коми Республикаса Юралысьлӧн ӧткымын индӧдӧ вежсьӧмъяс пыртӧм йылысь” Коми Республикаса Юралысьлӧн 2013 во йирым тӧлысь 11 лунся 122 №-а Индӧд дорӧ содтӧдын 1 пункт.

